
Унэм  зыщыгъаси,  хасэм  яхыхьэ.
Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Махуэгъэпс

Дунейм 
щыхъыбархэр

Жылагъуэ                                                               ЗэIущIэхэр                                                                  Прокуратурэ

Ди республикэм и сату щIапIэхэми бэзэрхэми зэуэ къы-
щIакIутащ хъарбыз къуэлэнышхуэхэр. Хэти къещэху, темы-
гушхуэхэми уарохьэлIэ.

ИУЖЬРЕЙ зэманым зызыхъуэжа дуней щытыкIэм те-
пщIыхьмэ, Дагъыстэн, Азербайджан лъэныкъуэхэмкIэ ахэр 
зэрыщыхъуам шэч хэлъкъым, ауэ хэт зыщIэр бэзэрым тетым 
ар къыздришыр, тIэуней-щэнейрэ ахэр щызэIэпах къохъу, я 
дэтхэнэми къилъыхъуэр езым и фейдэщ.

Ди республикэр къапщтэмэ, хъарбыз щIапIэ нэхъыфIхэр 
здэщыIэр тафэтес щIыпIэхэрщ: Тэрч, Май, Прохладнэ, Анзо-
рей щIыналъэхэр. Куэдыр зэрыщыгъуазэщи, хъарбыз Iухы-
жыгъуэр ди дежкIэ къыщысу щытар шыщхьэуIум и 17 - 18-хэм 
щыщIэдзауэщ. Ари зы тхьэмахуэ хуэдэкIэ заIэжьэжмэ нэхъ 
шынагъуэншэу къалъытэу. Ди щIыпIэм къыщагъэкIхэри           
кърашалIэхэри щызэхэзэрыхьыжа нобэ хуэдэ зэманым псом 
нэхърэ нэхъыфIыр абы и хъуамрэ мыхъуамрэ пхузэхэ-
гъэкIынырщ.

Iуэхум хэзыщIыкI щIэныгъэлIхэм дызэрыщагъэгъуэзамкIэ, 
хъарбыз пасэхэм хэлъынкIэ хъуну нитратыр тэмэму къэзыгъэ-
нэIуэнур лабораторэ къэпщытэныгъэхэрщ, ауэ пщIэну щхьэ-
пэщ мыпхуэдэ чэнджэщхэри. 

Хъарбызым и кур ямылейуэ плъыжьмэ, и фэр зэрыщымыту 
телыдыкIмэ, зэгуэбгъэжа нэужь лъэхъц гъуэжьыфэхэр е 
хужьыфэхэр къыхэщмэ, гуащIэмэ къы пIу рыуэмэ, ар пшхы 
зэрымыхъунум и нэщэнэщ.

Игъуэ нэсу езыр-езыру хъуа хъарбызым и фэр пхъашэщ,                
сыхъэм и мэ гуакIуэр щоу, къызэрыпача къуэпс цIыкIур                         
пы гъукIауэ щытщ, ар хъухукIэ зэрытелъа лъэныкъуэр гъуэ-
жьы фэщ, утеуIуэмэ цIыч макъ ещI. 

ЦIыхум и зэран зыхэлъ пкъыгъуэхэр хъарбызыфэм щызэ-
хуехьэсри, ар фошыгъупскIэ бгъавэу зыгуэр къыхэпщIыкIы-
ныр къезэгъыркъым. КъищынэмыщIауэ, хъарбызымрэ 
 хъэуа нымрэ гъуэгубгъухэм къыщыпщэхуныр шынагъуэншэ-
къым, металл хьэлъэкIэ дызэджэ пкъыгъуэхэр тыншу 
зэрызэщIашэм къыхэкIыу.

ШЭРЭДЖ  Дисэ.

Адэ-анэм я дежкIэ щIэгъэ-
къуэнышхуэщ сабий садхэр. Абы-
хэм цIыкIухэм щакIэлъыплъ, ща-
гъашхэ, щагъэжей къудейкъым, 
атIэ дунейм и зэхэлъыкIэмрэ 
 къэ хъукъащIэхэмрэ щыхагъэгъуа -
зэ, я зэхэщIыкIым щыхагъахъуэ, 
школ кIуэгъуэми щыхуагъэхьэзыр. 
Ап хуэдэхэм ящыщ зым, Налшык дэт 
сабий сад №49-м, методисту  що-
лажьэ Соблыр (Жамырзэ) Ири  нэ. 

Ар Бахъсэн щIыналъэм хыхьэ Ис-
лъэмей къуажэм къыщалъхуащ. 
Жылэм дэт школыр къиуха нэужь, 
КъБКъУ-м хъыбарегъащIэ техноло-
гиехэмрэ экономикэмкIэ и кол ле-
джым (КИТиЭ) щIэтIысхьэри, про-
грамист IэщIагъэр зригъэгъуэтащ.

Иджыпсту Иринэ Щхьэлыкъуэ 
 къуажэм щопсэу. Унагъуэщ - щхьэ-
гъусэрэ бынитIрэ иIэщ. ЩIалэм 
Санкт-Петербург дэт дзэ академиер 
къи ухауэ Приморскэ крайм хыхьэ 
Ус сурийск къалэм къулыкъу ще-
щIэ. Хъыджэбзыр КъБКъУ-м и эко-
номикэ къудамэм щоджэ.

Иринэ, сабийхэр фIыуэ зэрилъа-
гъум къыхэкIкIэ, и лэжьыгъэри 
къыхи хащ. Абы и щIэныгъэм                 
хигъахъуэ зэпытщ: сабий садым и 
гъэсакIуэу, егъэджэныгъэм и ме-
неджеру еджащ, иджыпсту 
 КъБКъУ-м и  ПМНО-м щIэсщ. Нобэ 
ар ди псэ лъэгъущ.

- Иринэ, япэщIыкIэ узыхуеджа Iэ-
щIагъэр къэбгъанэу сабий садым 
ущылэжьэныр нэхъ къыщIыхэпхар 
сфIэгъэщIэгъуэнщ.

- Си адэ шыпхъуитIри си шыпхъури 
пэщIэдзэ классхэм я егъэджакIуэщ, 
си дэлъхум физкультурэмрэ ОБЖ-
мкIэ ирегъаджэ. Абыхэм сыт щыгъуи 
сехъуапсэрт, сыхуейт сабийхэм са-
хэтыну,  зыгуэрхэр езгъэщIэнуи Iэ-
щIагъэм сыхуеджэжащ икIи сфIэ-
фIу сролажьэ. 2003 гъэм гъэсакIуэ 
нэхъыщIэу сыкъэуващ садым, 2008 
гъэм къыщыщIэдзауэ  гъэ сакIуэу 
сылэжьащ, 2021 гъэм  методист са-
щIащ.

- Методистым и лэжьыгъэм сыт 
хыхьэрэ?

КъБР-м щыIэ МВД-м ще-
кIуэкIащ 2022 гъэм и япэ          
мазихым я лэжьыгъэм             
кърикIуахэр щызэхалъхьэ-
жа, адэкIэ къапэщыт къа-
лэнхэр щаубзыхуа зэIущIэ. 

КЪЭРАЛ кIуэцI IуэхухэмкIэ 
министру Къэбэрдей-Балъ-
къэр Республикэм щыIэ, по-
лицэм и генерал-лейтенант 
Павлов Василий зэIущIэр 
къызэIуихри къыхигъэщащ 
ирагъэкIуэкI къызэгъэпэ щы-
ныгъэ Iуэхухэмрэ практикэ 
 Iэмалхэмрэ республикэм кри-
миноген щытыкIэр зэпIэзэ-
рыт щыхъунымкIэ сэбэп зэры-
хъуар. 

- Къэдгъэсэбэпа профи лак-
тикэ бгъэдыхьэкIэхэм я фIы-
гъэкIэ тхузэфIэкIащ щIэп-          
хъаджагъэ хьэлъэхэмрэ 
егъэлеяуэ хьэлъэхэмрэ гъэ-
мэ щIэныр: хъунщIэныр, теуэ-
ныр, щхьэхуещагъэкIэ узын-
шагъэм ныкъусаныгъэ хьэлъэ 
етыныр, дыгъуэныр, къэ-
гъэпцIэныр, хъыбар-телеком-
муникационнэ технологиехэр 
къагъэсэбэпу ялэжьахэри 
хыхьэу, нэгъуэщIхэри. Хэп-
щIыкIыу нэхъыбэ хъуащ 
 щIэпхъаджагъэу сэтей къа-
щIыр: хьэлъэ, егъэлеяуэ 
хьэлъэ щIэпхъаджагъэхэм 
ехьэлIахэр процент 62,2-кIэ, 
узыншагъэм зэ раныгъэ хьэ-
лъэ етыным, лей ехыным, 
хъун щIэным пыщIа щIэпхъа-

КъБР-м курортхэмрэ туризм хуэIухуэ-
щIэхэмкIэ и министр ЩоджэнцIыкIу Му- 
ратрэ Урысейм БгылъэрызекIуэнымкIэ и 
 федерацэм и унафэщI Слотюкэ Алексей-
рэ иджыблагъэ ирагъэкIуэкIа пресс-зэIу-
щIэм щыжаIащ Къэбэрдей-Балъкъэрым            
и къэралыгъуэр илъэси 100 зэрырикъум 
ирихьэлIэу Iуащхьэмахуэ и щыгум гу-
пышхуэу дэкIыну зэрызагъэхьэзырыр.

МИНИСТРЫМ къызэрыхигъэщамкIэ, Къэ-
бэрдей-Балъкъэрыр урысей альпинизмэм и 
къежьапIэщ икIи мыбдежщ бгылъэры-
зекIуэхэм я увыIэпIэхэр япэ дыдэу къыщы зэ-
рагъэпэщар, бгым зэрыкIэрыхьэ лъагъуэхэр 
щыпхашар, къурш куэщIым зэрыщызекIуэ 
хабзэхэр къыщащтар. Апхуэдэу, Щоджэн-
цIыкIу Мурат къызэхуэсахэм ягу къигъэкIы-
жащ Iуащхьэмахуэ и щыгум дэкIа гупхэм 
ящыщу нэхъ иныр икIи гъэщIэгъуэн ды-           
дэр 1967 гъэм къызэрагъэпэщауэ зэрыщы-
тар. А зекIуэ гъуэгур Жэпуэгъуэ революцэр 
илъэс щэ ныкъуэ зэрырикъум траухуат. Абы 
щыгъуэ Iуащхьэмахуэ джабэ нэкIухэм кIэ-
рыхьауэ щытащ цIыху минитIым щIигъу.

Мы гъэм къызэгъэпэщакIуэхэм зэхашэ 
гупым кърагъэблэгъэнущ 1967 гъэм Iуащхьэ-
махуэ дэкIауэ щыта гупым щIалэщIэу хэта 
Ашуров Борис. Мыгъэрей зекIуэ гупым хэ-
тынум я нэхъыжь дыдэр 1952 гъэм дунейм 
къытехьащ, нэхъыщIэ дыдэр 2002 гъэм къа-
лъхуащ.

Гупым хэтынущ УФ-м и щIыналъэ 20-м 
 щIигъум къикIа бгылъэрызекIуэхэр. Абыхэм 
яхэтщ къэрал къулыкъущIэхэри, бгым щы-
зекIуэным илъэс куэд лъандэрэ дихьэххэ-   
ри, зи щыпэдэкIхэри. «ЗэрытедухуамкIэ, 
бгым кIэрыхьэну жэрдэм зыщIахэр гупитIу 
дгуэшынурэ Iуащхьэмахуэ и щыгуитIым зы-
рызу дэдгъэкIынущ. БгылъэрызекIуэхэм 
 яIыгъынущ Къэбэрдей-Балъкъэрымрэ 
 УФ-мрэ я къэрал ныпхэр, бгылъэрызекIуэ-
хэм я зэщIэхъееныгъэм и сэнжакъыр, зе-
кIуэм хэтынухэр къыздикIа щIыналъэхэм я 
бэракъхэр», - жиIащ министрым.

ЩоджэнцIыкIу Мурат зэрыжиIамкIэ, «Iуащ-
хьэмахуэ зекIуэ-2022» зи фIэщыгъэ Iуэ -
хугъуэ дахэр КъБР-м и Iэтащхьэмрэ КъБР-м и 
Правительствэмрэ я щIэгъэкъуэну къызэ-       
рагъэпэщ жэрдэмщ, къызэгъэпэщакIуэ 
 хъури Урысейм БгылъэрызекIуэнымкIэ и 
 федерацэрщ. Абы къищынэмыщIауэ, къыхэ-
гъэщын хуейщ бгы куэщIым и япэ теуэ гъуэ-
хэр къызэнэкIынымкIэ, текIуадэ мылъкур 
гъэмэщIэнымкIэ, Iуэхугъуэр Iэтауэ къы щы-
зэIуахын икIи щызэхуэщIыжын утыкур зыхуей 
хуэгъэзэнымкIэ «Кавказ.РФ» акционер зэ-
гухьэныгъэр дэIэпыкъуэгъу зэрыхъур. Iуащ-
хьэмахуэ дэкIыну гупым я гъуэгур къэхъу-
къащIэ бзаджэ къыхэмыкIыу бэIутэIуншэу 
кърахьэлIэн хуэдэу, КъБР-м Къэрал кIуэцI 
IуэхухэмкIэ и министерствэми, Iуащхьэма-
хуэ щIыналъэм щIыпIэ унафэр зехьэнымкIэ  
и IуэхущIапIэми, УФ-м ЩытыкIэ къызэ ры-
мыкIуэхэмкIэ и министерствэм Iуащхьэма-
хуэ щIыналъэм щиIэ и къудамэми я лэжьа-
кIуэхэми зэдэууэ Iуэхугъуэ зыбжанэ зэфIа-
гъэкIынущ.

ЩоджэнцIыкIу Мурат къызэрыхигъэщам-
кIэ, и унафэ щIэт къулыкъущIапIэм Роскос-
мосым къыщIигъэкIа радиокIэ зэрыгъуа-
зэхэм ящыщу щы зэригъэпэщащ. Бгы 
куэщIым ихьэнухэмрэ щIылъэм къэнэну-
хэмрэ я зэхуаку дэлъын хуей зэпыщIэ ны-
гъэхэр абы имыгъэкIуэду къызэтринэнущ, 
 дунейр щыуаеми щыуэлбанэми, бгы куэ-
щIым и сыт хуэдэ щIыпIэм бгылъэрызекIуэ-
хэр къыщыщIимыдзми зэлъэIэсыну Iэмал 
щыIэнущ.

Урысейм БгылъэрызекIуэнымкIэ и феде-
рацэм и унафэщI Слотюк Алексей зэры-
жиIамкIэ, Iуащхьэмахуэ и щыгум и гуапэу 
дэкIынущ. «Куэд дыдэ щIауэ къэрал Iуэху-

Мазэ ныкъуэкIэ 
хуагъэмэщIэну 

къыхелъхьэ

УФ-м и Къэрал Думэм и 
УнафэщI Володин Вячеслав 
къыхилъхьащ депутатхэмрэ 
къэрал къулыкъущIэхэмрэ 
илъэсым къриубыдэу зэры-
загъэпсэху пIалъэр гъэ мэ-
щIэн хуейуэ. Зэрыт щIэ щи, 
Къэрал Думэм и депутатым 
и зыгъэпсэхугъуэр махуэ 
 42-рэ, къэрал къулыкъущIэ-
хэм ейр махуэ 45-рэ мэхъу.

«ДЫЗЭРЫТ щытыкIэр, де-
пу татхэмрэ къэрал къулыкъу-
щIэхэм жэуаплыныгъэу я пщэ 
къыдэхуэр къэлъытауэ, УФ-м 
и Лэжьыгъэ кодексым къы-
щыгъэлъэгъуауэ IэнатIэ Iут 
дэтхэнэ цIыхуми ират махуэ 
бжыгъэм хуэдиз зыгъэпсэху-
гъуэу яхуэгъэувыныр тэмэму 
къызолъытэ», - жиIащ Воло-
диным. 

Абы щIигъужащ политик-
хэм «псэхупIэ яIэн зэры хуэ-
мейр» икIи зэпымыууэ лэжьа-
пIэм щыIэ Президентыр абы-
кIэ щапхъэу зэрыщытыр жи-
Iащ. Володиным и жэрдэмыр 
пхыкIын папщIэ хабзэ зыб-
жанэм зэгъэзэхуэжыныгъэ-
хэр хэлъхьэн хуей хъунущ, де-
путатым и статусым теухуа за-
конри абыхэм яхэту.

Зытес къудамэр 
пахыжмэ

Европэ зэгухьэныгъэр 
иужь рей зэманым зыхэхуа 
гугъуехьхэр кIуэ пэтми нэхъ 
куу мэхъу икIи абы хэт 
къэралхэр щIызэгурымыIуэ 
Iуэхухэми къахохъуэ.

НАIУАЩЭ къамыщIми, 
 ЕС-м хыхьэ къэралхэм мызэ-
мытIэу къызыпхагъэIукIауэ 
щытащ я щIыналъэм щы-
зекIуэ хабзэ псомкIи зэры-
мыа рэзыр. Ахэр ехьэлIащ я 
мылъку зэхэлъыр къэралхэм 
захуагъэм тету ятегуэша мы-
хъуу къызэралъытэми, я ва-
лютэр зытрагъэкIуадэми, со-
циальнэ мыхьэнэ зиIэ нэ-
гъуэщI Iуэхухэр зэрызэ фIэ-
мыхьэми. 

ЗэхуаIэ гужьгъэжьыр нэхъ 
белджылы къэхъуащ газу 
 къагъэсэбэпыр процент 15-
кIэ ягъэмэщIэн хуейуэ иджы- 
благъэ къыхалъхьа нэужь. 

Хэку зауэшхуэм и зэманым Кавказыр 
 хуит къэщIыжыным теухуауэ зэхэуэ гуа-
щIэхэр щекIуэкIа, лIыгъэшхуэ щызэрахьа 
щIыпIэхэр автомобилкIэ зэлъэщIэзы-
гъэхьэ гупыр Налшык къыщрагъэблэ-
гъащ. 

IУЭХУГЪУЭР щыщщ «ЩIыхьым и гъуэгу-
хэр - ди тхыдэщ» зыфIаща щIалэгъуалэ 
 проектым. Ар ГъущI гъуэгу Iуэхухэм щыхура-
гъаджэу Ростов дэт къэрал университетым           
и студентхэм 2016 гъэм къыщыщIэдзауэ           
ирагъэкIуэкI. Iуэхур зэрырагъажьэрэ гупыр 
щыIащ Урысейм и щIыналъэ 14-м, Беларусь 
Республикэм и щIыпIи 4-м, Армением, Гру-
зием, Польшэм, Словакием, Венгрием, Сер-
бием. Дунейпсо мыхьэнэ зиIэ хъуа авто-
мобиль зэхэзекIуэхэр иджы дзэ щIыхьым и 
къалэ Налшык къэсащ. 

ЗэIущIэр къызэIуихащ КъБР-м и Ветеран-
хэм я советым и тхьэмадэ Абдулаев Мус-

Iуащхьэмахуэ и щыгум
дэкIыну загъэхьэзыр

щIапIэхэр мыпхуэдэ Iуэхухэм къыхыхьэ-
жыртэкъым. Ар къэплъытэмэ, Къэбэрдей-
Балъкъэрым и Iэтащхьэмрэ и Правительст-
вэмрэ къыхалъхьа жэрдэмыр сэркIэ уасэ зи-
мыIэщ. Шынагъуэншагъэращ мыпхуэдэ 
Iуэ хугъуэхэм деж нэхъыщхьэ дыдэри, гу-
къыдэж ящIу зекIуэм къыхыхьахэр бгым 
зэрыкIэрыхьэ щIыкIэм къыщегъэжьауэ 
зэрыщызекIуэм щыщIэкIыжу кIэлъыплъыну 
инструктор 20 тщIыгъунущ. ЦIыхур зэса 
щытыкIэмрэ бгы куэщIым уихьа нэужь щыIэ-
ну дуней щытыкIэмрэ зэщымыщхъу къы-
хэмыкIын папщIэ, шыщхьэуIум и 13-м къы-
щы щIэдзауэ и 21 пщIондэ щIыуэпс зэхъуэ-
кIым теухуа программэхэмкIэ егъэджэны гъэ 
лэжьыгъэхэр едгъэкIуэкIынущ. Си фIэщ 
 мэхъу зекIуэр къызэрыдэхъулIэнур, ар зы-
теухуа махуэшхуэми хуэфащэу дыкъы зэ-
рекIуэлIэжынур».

Бгым дэкIынухэр Iуащхьэмахуэ щы-
кIэрыхьэнур, зэрытраухуэмкIэ, шыщхьэуIум 
и 19-рщ. ЗыгуэркIэ махуэр къаймыхъулIэмэ, 
дунейр къызэIыхьэу уэсукхъуэр къызэры-
Iэтмэ, къыкIэлъыкIуэ махуэр зекIуэм хэтхэм я 
зэхуэдэ пIалъэщ. Уэсылъэхэмрэ мы-
лылъэхэмрэ уакъызэрыпекIуэкIыну Iэмал-
хэм, лъэсырызекIуэ башхэр зэрыбгъэ-
Iэрыхуэну щIыкIэхэм, щIыуэпс зызы хъуэжым 
бауэкIэщI уимыщIын щхьэкIэ   жьы зэрыпшэ-
нум теухуауэ жэрдэмщIакIуэхэр дерс зыб-
жанэ  едэIуа  нэужь,  метр 3847-м деж къыщ-
рагъэжьэнурэ адэкIэ лъэсу бгы джабэм 
кIэрыхьэнущ.

ЗекIуэр кърахьэлIэрэ къекIуэлIэжа нэужь, 
къызэгъэпэщакIуэхэм абы хэтахэм фэеплъ 
дамыгъэхэр иратынущ, къэралыгъуэм и 
 махуэщIыр къызэгъэпэщыным и гуащIэ зэ-
ры хилъхьамкIэ фIыщIэ тхылъхэри IэщIалъ-
хьэнущ. Абы къищынэмыщIауэ, мы гъэм 
къызэрагъэпэщыну зекIуэм хэтынухэм я 
цIэхэр къызыхэIущIыкIа фэеплъ скъари 
ягъэувынущ.

«Iуащхьэмахуэр - бгы къызэрыкIуэкъым. 
Абы пщIэ хуумыщIу, хуэфащэ лъытэныгъэр 
лъумыгъэсу щытмэ, укъридзыжынущ, узри-
гъэкIуэлIэнукъым. Бгы куэщIым уихьэн 
щхьэкIэ шыщхьэуIу мазэм нэхъ лъэхъэнэ 
 дахэ ухуейкъым. Ди зекIуэм щэнхабзэ мы-
хьэнэ иIэми, дэ дыхуейщ дызэдэкIуэм 
щIыуэпсыр хъумэным ехьэлIауэ Iуэхугъуэ 
зыб жани зэфIэдгъэкIыну - пхъэнкIийхэр зэ-
хуэтхьэсыну, лъагъуэхэр дубэжыну, гъуэза-
пIэхэр зэдгъэзэхуэжыну. Альпиниадэр къы-
дэхъулIэну, дыкъекIуэлIэжа нэужьи, бгылъэ 
зекIуэным ехьэлIа къэрал программэми 
делэжьыну дыщогугъ», - жиIащ Слотюк 
Алексей.

ЩХЬЭЩЭХУЖ  Инал.

ЩыщIэныгъэхэми гу лъатэ

джагъэ псори зылэ жьа хэр 
къыщIэдгъэщащ, - къыхигъэ-
щащ министрым. Абы къы-
зэхуэсахэм гу  лъаригъэтащ я 
лэжьыгъэм щаIэ щыщIэны-
гъэхэм икIи ахэр гъэ  зэ кIуэ-
жыныр къалэн ящи щIащ. 

АдэкIэ КъБР-м щыIэ  МВД-м 
дэлажьэ Жылагъуэ советым 
и тхьэмадэ Мэкъушэ Рус-
ланрэ КъБР-м и ОВД-м и ве-
теранхэм я щIыналъэ жы-
лагъуэ зэгухьэныгъэм и 

 тхьэмадэ Пыхъ МуIэедрэ 
зэIущIэм хэтхэм зыхуагъэ-
защ. 

- Къэралым и дежкIэ къы-
зэ рымыкIуэу щыт щытыкIэм 
иту КъБР-м щыIэ МВД-м и 
 ун а фэщIхэмрэ лэжьакIуэ-
хэмрэ щIыхь пылъу зэфIах 
къапэщылъ къалэнхэр. Жы-
лагъуэ советым хэтхэм къаб-
гъэдэкIыу фIыщIэ яхузощI 
абыхэм, дэри дыхьэзырщ 
адэ кIи дывдэлэжьэну икIи ди 

зэгухьэныгъэм и лIыкIуэхэр 
хэту евгъэкIуэкI Iуэхухэм ди 
къарур нэхъри етхьэлIэну, - 
жиIащ Мэкъушэ Руслан. 

ЗэIущIэм щытепсэлъы-
хьащ 2022 гъэм и япэ мази-
хым хъыбар-телекоммуни-
кацэ технологиехэр къагъэ-
сэбэпу ялэжьа щIэпхъаджа-
гъэхэр къыщIэгъэщыным 
КъБР-м щыIэ МВД-м и опе-
ративнэ IэнатIэхэм зэфIагъэ-
кIахэм. Полицэм и участковэ 

упол номоченнэхэм я лэжьы-
гъэр зыхуэдамрэ гъуэгу-
транспорт къэхъукъащIэхэм 
кърикIуэ-хэр гъэмэщIэн и 
лъэныкъуэ-кIэ  я  Iуэху  
зыIутымрэ теу хуауэ къэпсэлъ-
ахэщ ведомствэм и Iэна-
тIэхэм, Урысей МВД-м и район 
къудамэхэм я унафэщIхэр. 

Къызэхуэсахэр зытеп сэ-
лъыхьахэм теухуа унафэхэр 
къащтащ. Павлов Василий 
ахэр зэфIэхыныр пщэрылъ 
ящи щIащ абы зи нэIэ тет 
унафэщIхэм. 

ЗэIущIэр Iуэху гуапэкIэ иу-
хащ. Урысей Федерацэм къэ-
рал кIуэцI IуэхухэмкIэ и ми-
нистрым и унафэкIэ, и къа-
лэнхэр екIуу зэригъэзащIэм, 
лэжьыгъэм щызыIэригъэхьа 
ехъулIэныгъэхэм папщIэ 
 Урысей МВД-м и ЩIыхь тхы-
лъыр хуагъэфэщащ Урысей 
МВД-м Налшык къалэм щи-  
Iэ управленэм и унафэщI, по-
лицэм и полковник Шыбзы-
хъуэ Хьэчим. «За доблесть в 
службе» медалыр иратащ 
 КъБР-м щыIэ МВД Iэпхъуэ-
шапхъуэ IуэхухэмкIэ и управ-
ленэм и къудамэм и уна -
фэщI, полицэм и подпол-          
ковник Быгуэ Артуррэ упра-
вленэм пщэрылъ хэхамкIэ               
и инспектор нэхъыжь, поли-
цэм и подполковник Щокъарэ 
 Зауррэ.

КЪАН  Мырзэ. 

ЩIыхьым и гъуэгухэр – ди тхыдэщ
тэфа икIи абы къыхигъэщащ совет цIыху-
бэм и лIыгъэм дуней псом мыхьэнэшхуэ 
зэрыщиIэр. Хэгъэрейхэм фIэхъус къарихащ 
Компаниец Аня, гуапэу къызэрырагъэблэ-
гъам папщIэ налшыкдэсхэмрэ абы и 
хьэщIэхэмрэ, Iуэхум хэт псоми къабгъэ дэ-
кIыу, фIыщIэ яхуищIащ. 

ПэкIум хэтхэр зы дакъикъэкIэ яхуэ-
щыгъуащ Хэку зауэшхуэм хэкIуэдахэм. Абы 
иужькIэ «Дзэ щIыхьым и къалэ» фэеплъым 
удз гъэгъахэр тралъхьащ. 

АвтомобилкIэ щIыналъэхэр зэщIэгъэ хьэ-
ным хэтхэм Къэбэрдей-Балъкъэр Респуб-
ликэм и Лъэпкъ музейм зыщаплъыхьащ. 
Нобэ ахэр кIуэнущ Терскол, Iуащхьэмахуэ 
лъапэ зыхъума лIыхъужьхэм я фэеплъым 
деж щекIуэкIыну пэкIум хэтыну. АдэкIэ 
абыхэм я гъуэгум щыпащэнущ Ипщэ феде-
ральнэ щIыналъэм. 

Налшык къалэ администрацэм 
и пресс-IуэхущIапIэ.

 Испаниеми Германиеми 
 къыщалъытэ, щIызэны-              
къуэкъу Iуэху псоми ящхьэ 
къэ хъуу, абы зэгухьэныгъэр 
зэ къуиудынкIэ хъуну. Шэч 
хэмылъу, къэрал 27-рэ зэгу-
рыгъэIуэгъуейщ, абыхэм 
 щы п  сэу цIыху мелуан 500-м        
я акъыл зэтебгъэхуэным и 
 гугъу умыщIыххи. 

Бадзэуэгъуэм и 28,
махуэку

Гъуэжь узым ебэныным и 
дунейпсо махуэщ

1957 гъэм Москва къалэм 
къыщызэIуахащ щIалэгъуа-
лэмрэ студентхэмрэ я VI ду-
нейпсо фестивалыр. Абы хэ-
тащ къэрали 131-м къикIа 
ныбжьыщIэ мин 34-рэ. «Ка-
бар динка» къэрал къэфакIуэ 
ансамблыр а фестивалым и 
лауреат хъуащ.

1900 гъэм къалъхуащ Си-
рием щыпсэуа жылагъуэ лэ-
жьакIуэ, Сорбоннэ дэт уни-
верситет цIэрыIуэр къэзыуха, 
«Шэрджэсхэм я тхыдэр», 
«Пащ тыхьхэм я бийуэ шэр-
джэс хэм ирагъэкIуэкIа зауэ-
хэр» лэжьыгъэхэр зи Iэдакъэ 
къыщIэкIа Сэмгугъу Iэмин.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэфIу 
щыщытынущ. Хуабэр махуэм 
градус 26 - 27-рэ, жэщым гра-
дус 19 - 20 щыхъунущ.

Бадзэуэгъуэм и 29,
мэрем

Къаплъэным и дунейпсо 
махуэщ

1941 гъэм къалъхуащ щIэ-
ныгъэлI, адыгэхэм я мэкъу-
мэш, ботаникэ щэнхабзэр 
джы ным хэлъхьэныгъэшхуэ 
хуэзыщIа Хьэкъун Барэсбий.

1945 гъэм къалъхуащ Адыгэ 
Республикэм щIыхь зиIэ и 
журналист Сэхъутэ Нурбий.

1947 гъэм къалъхуащ Си-
рием щыщ дзэ къулыкъущIэ, 
жылагъуэ лэжьакIуэ, генерал-
майор, СХьР-м и Адыгэ ФIы-
щIэ хасэм и тхьэмадэм и къуэ-
дзэ Къэбэрдей Аднан.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэфIу 
щыщытынущ. Хуабэр махуэм 
градус 26 - 27-рэ, жэщым гра-
дус 18 - 19 щыхъунущ.

УхуэмыпIащIэмэ нэхъыфIщ

Иринэ и зэфIэкIхэр

- Методистым и лэжьыгъэр сфIэ-
хьэ  лэмэтщ, творческэщ, сытым де-
жи щIэ гуэрхэр къэплъыхъуэным 
упы щIащ. 

ГъэсапIэм къокIуалIэ илъэситI 
 ныбжьым къыщыщIэдзауэ илъэ-
сиблым нэс сабийхэр. Ахэр я ныбжь 
елъытауэ гуп-гупу гуэшащ. Сэ си 
 къалэнхэм хохьэ гъэсакIуэхэр илъэ-
сым и кIуэцIкIэ сабийхэм зэ ра дэ-
лэжьэну тематическэ планхэр, про-
граммэхэр зэхэгъэувэныр, дерсхэр 
щрагъэкIуэкIкIэ ядэIэпыкъу ныр. 
Ахэр сыт и лъэныкъуэкIи зыхуей зэ-
ры хуэзэным яужь ситщ. 

Сабий нэхъыжьхэр школым зэры-
щеджэнум худогъэхьэзыр, я къэу-
хьым зыдогъэужь. Абыхэм я дерс-
хэр купщIафIэ хъун папщIэ гъэса-
кIуэхэм чэнджэщхэр язот, зэрыс-
лъэкIкIи защIызогъакъуэ.

Адэ-анэхэм сабийр садым къа -    
шэу гъэсакIуэхэм щратым и деж 
къыщыщIэдзауэ я лэжьыгъэр зэ -          

ры рагъэкIуэкIым сыкIэлъоплъ, дерс-
хэм сыкIуэурэ сыщIэсщ. Апхуэдэу 
медсестрари психологри си гъусэу 
гупхэм я деж дыкIуэурэ доплъ зэ-
рагъашхэми, зэрагъэжейми, 
зэрагъэ джэгуми.

Яслъэ гупыр нэхъ гугъущ абыкIэ, 
езы цIыкIухэм я закъуэ шхэфыр-
къым, захуэпэжыфыркъым. Ди лэ-
жьакIуэхэм цIыкIухэр абыхэм ира-
гъасэ. 

- Зи школ кIуэгъуэ мыхъуахэм 
 уа дэлэжьэныр жэуаплыныгъэш-
хуэ зыпылъщ икIи къалэн тынш-
къым. Сыт лэжьыгъэр нэхъ пщызы-
гъэпсынщIэр, уи лъэр жан зыщIыр?

- Хэти сыкъыгурыIуэнщ, уна фэ-
щIым куэд зэрелъытар жысIэмэ. 
 Сабий садым и унафэщI Кадыровэ 
Iэминэ щIэгъэкъуэн къытхуохъу ди 
лэжьыгъэр ефIэкIуэнымкIэ, адэ-
анэхэр арэзы къытхуэхъунымкIэ. Са-
бий садым щылажьэ гъэсакIуэхэри, 
абыхэм я дэIэпыкъуэгъухэри, психо-
логри, медсестрари, сэри псори 
дызэгурыIуэу, дызэдэIэпыкъуу до-
лажьэ.

Сабийхэм гъэм къриубыдэу ебгъэ-
щIар, ябгъэдэплъхьар илъэсым и 
кIэм къыщыбжаIэжым деж уи гур мэ-
гуфIэ, улъэтэным хуэдэщ. Ди сабий 
садыр къэзыухахэм дащы гъуп-
щэркъым, я ехъулIэныгъэхэр къыд-
жаIэ, дэри абыхэм дащогуфIыкI. 

- ЦIыкIухэм ядэлэжьэну гукъы-
дэж зиIэхэм сыт хуэдэ чэнджэщ еп-
тын?

- Сабийхэр фIыуэ умылъагъуу          
Iэ щIагъэр фIыуэ пхуэлъагъуну-
къым. Дапхуэдэу фIыуэ IэщIагъэм 
ухуе джами, цIыкIухэм гурэ псэкIэ 
уа хэмытыфынумэ, я псэр нэсу зы-
хыу мыщIэфынумэ, а IэщIагъэр 
къы хыу мыхмэ нэхъыфIу къыс-        
щохъу.

 Епсэлъар
БИЦУ Жаннэщ.

КонтракткIэ дзэм хыхьэхэм я къулыкъур щрахьэкIынущ 
Къэбэрдей-Балъкъэр Республикэм щыщ Звёзднэ посёл-
кэм, Осетие Ищхъэрэ - Алание Республикэм, Шэшэн Респуб-
ликэм. Дзэ къулыкъум хагъэхьэ Урысей Федерацэм IэщэкIэ 
ЗэщIэузэда и Къарухэм я запасым хатха, апхуэдэу запасым 
хэмыт цIыхухъуу зи ныбжьыр илъэс 18-м щегъэжьауэ 50-м 
нэс хъухэр.

ДЗЭМ хыхьэну хуейхэр къащтэ «Фочауэ», «Шофёр», «Снай-
пер», «ПщафIэ», «Электрик», «Слесарь» IэщIагъэхэмкIэ.

КонтракткIэ дзэм хагъэхьахэм:
1) я мазэ улахуэр сом мин 36-м щегъэжьащ; 
2) абыхэм я илъэс зыгъэпсэхугъуэр суткэ 30-м щегъэжьауэ 

суткэ 4-5-м нос;
3) сымэджахэм къулыкъум щыпэрымыта зэманым хуэзэ 

ахъшэр нэгъэсауэ ират;
4) илъэсым зэ мазэ улахуэм хуэдиз ахъшэкIэ ядоIэпыкъу;
5) илъэс 20-кIэ къулыкъум хэтахэр пенсэм ягъакIуэ;
6) дзэ къулыкъур щрихьэкI зэманым дэтхэнэ зыми щIэны-

гъэ нэхъыщхьэ зригъэгъуэтыфынущ;
7) социальнэ дэIэпыкъуныгъэ псори ират.
Контрактхэр зэман кIэщIкIэ - мази 6-м щегъэжьауэ 1 илъэ-

сым нэс тещIыхьауэ ирагъэтх хъунущ.
КонтракткIэ дзэ къулыкъум хыхьэным пыщIауэ фыпсалъэ 

хъунущ мы телефонхэмкIэ: 8(938)707-07-78; 8(920) 575-66-66; 
8(8662) 96-03-09.

Урысей гвардием и управленэу Къэбэрдей-Балъкъэр 
Республикэм щыIэм контракткIэ дзэм къулыкъу 

щызыщIэну хуейхэр къыхех

 Инджылызым премьер-мини-
стрыщIэ щыхах. Зэпеуэм и япэ 
IыхьитIым иужькIэ, цIыху 11-м 
щыщу 9-р хэкIри, Сунак Риширэ 
Трасс Элизабетрэ къызэ хуэ-
нащ. 

1980 ГЪЭМ Лондон къыщалъ-
хуа Сунак Риши и адэр Индием 
щыщщ. Инджылыз хъужа индусщ 
щIалэр, лы имышхыу. Джонсон 
Борис зэрытрагъэкIар Сунак и  
 хъуагъэщагъэхэм трелъхьэ. «Сэ 
иджыри къэзгъэзэжынущ», - жи-
Iэу и лэжьэгъухэм сэлам езыхы-
жа дыгъуасэрей премьер-мини-
стрым и пщIэр къиIэтыжын пап-
щIэ, Украинэм щагъэзэуэну дзэ-
хэр щагъэхьэзыр щIыпIэм кIуауэ, 

Бадзэуэгъуэм и 22-м Шэшэн Республикэм 
щекIуэкIащ «Грознэ и саугъэтышхуэ» 
зыфIаща тыгъэм папщIэ шууейхэр щызэ-
пеуа, «лъы къабзэ зыщIэт шы лъэпкъыр» 
щагъэлъэпIа махуэшхуэ. Шыгъажэм япэ 
дыдэу къыхашащ илъэси 3-м ит «шэшэныш» 
лIэу жьыгъуэр. 

БЛЭНЕЙРЭ шыхэр къыщагъэжа зэхьэзэ-
хуэм щызэпеуащ шы щызэрахуэу Урысейм ит 
IуэхущIапIэ зыбжанэ. Шэшэн Республикэм и 
цIэкIэ зэпеуэм хэтащ «Ахъмэт» шы спорт ком-
плексым ишхэр. 

«Гу лъытапхъэщ, - щитхыжащ щIыналъэм           
и УнафэщI Кадыров Рамзан и телеграмм 
 напэкIуэцIым, - япэу  утыку  ихьауэ метр                 
1600-м хэтахэр илъэси 10 хъуауэ ди шыхъуэхэр 
зэлэжь шэшэн шы лъэпкъ къуэпсым щыщ 
 защIэу зэрыщытам. Ар тхыдэм къыхэнэну 
зыхуэфащэ ежьэкIэщ. Шиблри Шэшэным 
 мэкъумэш хозяйствэмкIэ и министерствэм 
ейщ. Те кIуэ ныгъэр Iэрыхьащ Кожаков Аким 
зытеса Палладэ шым. Зыгъэсар Дидиев Бе-
слъэнщ». 

«Ахъмэт» клубым ишхэм япэ увыпIэр къы-
щахьащ «Саугъэтышхуэ» зыфIаща, метр 
 1600-м нэс шыгъажэми (шым и цIэр Сари-
тэщ), «Лъы къабзэ зыщIэт шыхэм я ма-
хуэшхуэм папщIэ саугъэт» зыхуагъэува метр 
2000-ми (Хоумленд Барс). ЕтIуанэ увыпIэр а 
шыгъажэ дыдэм къыщихьащ республикэм 
мэкъумэш хозяйствэмкIэ и министр Закриев 
Ибрэхьим «Классный» зыфIища и шым. 
«Грознэм и тыгъэшхуэр» (метр 2400-рэ) къи-
хьащ Волгоград шы заводым щыщ Брайт 
Стар. Иужьрейр шыгъажэм къекIуэлIа псо-          
ми ятекIуауэ къалъытащ. 

Кадыров Рамзан шыхъуэхэми, шууейхэми, 
«Ахъмэт» IуэхущIапIэм щылажьэ шы гъэ-
сакIуэхэми ехъуэхъуащ ехъулIэныгъэшхуэ 
 къагъэлъагъуэу шэшэнышхэм зэрадэлэжьам 
щхьэкIэ. 

«Шэшэн Республикэм шы спортым кIуэ 
 пэтми нэхъ зыщеужь. Дэ ар едгъэфIэкIуэн 
 папщIэ тлъэкI къэдгъэнэнукъым. Шэч къы-
тесхьэркъым куэд дэмыкIыу шэшэнышыр 
 дунейм тет шы псом нэхъри нэхъыфI зэры-
хъунум», - жиIащ Кадыров Рамзан. 

Сыт хуэдизкIэ цIыхухэм я фIэщ хъурэ 
«шэшэнышкъуэпсыщIэ», щIэныгъэ терминкIэ 
- «породная группа» къызэрыунэхуар? 

«Шы лъэпкъыщIэ къэбгъэхъун папщIэ,  
илъэсипщIкъым узыхуейр. Лъы къабзэ зы-
щIэт шыхэр (зи гугъу ищIыр инджылызы-
шырщ) жорзехьэхэм я зекIуэхэм къыщыщIэ-
дзауэ заужьурэ къогъуэгурыкIуэ. А зэманым 
КъуэкIыпIэм къраш хьэпшыпхэм ядэщIы-                
гъуу, Европэм шыхэри ягъэIэпхъуэу щытащ. 
Хьэрыпышым, «ахалтеке» тыркумэн шы 
лъэпкъым хуэдэхэм я гугъу пщIымэ, илъэс 
мин бжыгъэ хъуащ ахэр дунейм зэрыщы-
зекIуэрэ. Аращи, гъуэгу техьэ тенэркъым, лэ-
жьыгъэшхуэ иджыри къапэщылъщ шэ шэ-
нышым иужь ихьахэм», - жеIэ Iуэхум хэзыщIыкI 
гуэрым. 

«ШыщIэ къыдогъэхъу жаIэнщи, адрейхэм 
зэращIым ещхьу, адыгэшым нэгъуэщIыцIэ 
фIащынщ», - жеIэ щIалэ нэхъ зызыгъэбза-
джэм. 

Дигу къэдгъэкIыжынщ илъэс зыбжанэ ипэ-
кIэ Къагъырмэс Црай шы лъэпкъыщIэ къэб-
гъэхъун папщIэ узыхуейхэм я гугъу щи щIым 
къыджиIауэ щытахэр. Аспирантурэм щы-
щIэсым щыгъуэ, профессорыр ирагъэб лэ-
гъауэ щытащ адыгэшым къытехъукIа 
 «ин джылыз-адыгэшыр» щIэныгъэлIхэм къа-
был зэращIам ехьэлIа зэхуэсым. 

 Мэкъумэш щIэныгъэхэм я доктор, профес-
сор Къагъырмэс Црай:

- 1968 гъэм СССР-мрэ РСФСР-мрэ 
 Мэ къумэш IуэхухэмкIэ я министерствэхэм Шы 
 зехуэнымкIэ союзпсо щIэныгъэрылажьэ ин-
ституту Рязань къалэм дэтым зэхуэс щра-
гъэкIуэкIауэ щытащ. Сэ абы щыгъуэм Тими-
рязевым и цIэр зезыхьэ мэкъумэш акаде-
мием аспиранту сыщыIэу арати, сызэ ры-
адыгэм, си диссертацэри адыгэшым 
зэ ры теухуам къыхэкIыу, лIыкIуэхэм я гъусэу 

«Хадза», «хадзаба» зи фIэщыгъэ 
лъэпкъыр щэкIуэнымрэ мэзым къы-
щащып шхыныгъуэхэмрэ хопсэукI. 
Илъэс 40000-м нэблэгъауэ ахэр щоп- 
сэу Танзание Ищхъэрэм хыхьэ, тхыдэ-
кIэ къалъыс я щIы Iыхьэм. «Езыхэм я 
щIым» жытIэ щхьэкIэ, иужьрей илъэс 
50-м хадзахэм абы щыщу процент 90-м 
нэс яфIэкIуэдащ. Щхьэусыгъуэ хуэ-
хъуар щIым телэжьыхь хьэ ры чэт ы-
щIэхэм щысхь ямыIэу мэзхэр зэры-
раупщIыкIымрэ псы къыщIэ жы пIэхэр 
зэрызэпрашымрэщ. Дызэрыт зэма-
ным я бжыгъэр 1 миным нэсыж-нэмы-
сыжщ лъэпкъым. Я бзэр «суах и ли»-м и 
къудамэхэм хабжэ. 

«СИ ДЕЖКIЭ сызытес щIым сызэры-
хуитым нэхърэ мыхьэнэ нэхъ зиIэ си гъа-
щIэм хэткъым, - жеIэ хадза лъэпкъым 
щыщ мэзхъумэ Байяго Петрэ. - Сыт щхьэ-
кIэ жыпIэмэ, щIым сызыхуей псори 
 къызет. Дунейм теткъым мэзхэр схъу-
мэным нэхърэ нэхъ сфIэфI. Пщэдджы-
жьым сыкъоушри, щакIуэ сокIуэ. Зыгуэр-
кIэ си мэз Iыхьэм мэзджэд сыщыхуэ -    
мы зэмэ, фо къызэрызгъуэтынум шэч 
къытесхьэркъым. Фо сымыгъуэтмэ, 
пхъэщ  хьэ мыщхьэ къысхуэгъуэтынущ. 
Дауэ хъуми, махуэм и кIэм си унагъуэм 
баобаб яхуэсхьыфынущ». 

2011 гъэм хадзахэм я гукъеуэр утыку 
ирахьэри, зытес щIым зэрыхуитым теу-
хуауэ дэфтэрхэр зыIэрагъэхьащ. Зэпэ-
гъунэгъуу псэу лъэпкъхэм ящыщу хадза-
хэм я закъуэщ апхуэдэу зыщIэфар. Ад-
рей лъэпкъ къудамэхэм апхуэдэ дэф-          
тэр иджыри яIэкъым. Абы и фIыгъэкIэ, 
иджы хадзахэм я щIым хамэ кърамы-
гъэIусэну хуитщ. ЗыгуэркIэ ирагъэIусэу 
щытми, щIэуэ кърагъэжьа «фIамыщI 
кредитхэм», мэзхэр зэрахъумэм папщIэ 
къалъысхэм, хухагъэкIыпхъэ ахъшэр 
къыIрахыну хуитыныгъэ яIэщ. 

«ФIамыщI кредитхэр къежьэху сэ хэс-
щIыкIышхуэ щыIэтэкъым мэзыр хъу -        
мэн зэрыхуей щIыкIэм, - пещэ и гупсысэм 
Байяго Петрэ. - Иджы мэзым сокIуэри, 
цIыхухэм жыгхэр кърезгъэупщIыкIыр-
къым». 

Апхуэдэ щIыкIэу къалэжьа ахъшэр 
 хадзахэм трагуашэ мэзхъумэу ягъэла -
жьэ цIыху 40-м. Аращи, щIым теухуа хуи-
тыныгъэр къыдэзымыха адрей 
лъэпкъхэм нэхърэ нэхъыфIу яхъумэ 
ерыскъы къы зыщIах мэзхэр. 

«Си ныбжьым итхэр дытекIуэтмэ, си 
бынхэри мыбдеж къэнэну сыщогугъ, 

Псоми ефIэкIыу 
икIи бэшэчу

Рязань срагъэблэгъат. 
«Адыгэш» цIэр сыт щыгъуи ягъэIуу щы-   

тащ, уеблэмэ иджыпсту нэхърэ нэхъ ину. 
Зэхуэсым щхьэусыгъуэ хуэхъуар зы Iуэхугъуэ 
закъуэт: «Инджылыз-адыгэш къуэпсыр къа-
был щIыныр». «Инджылыз уанэш лъы къабзэ» 
жаIэри щыIэщ. Абырэ адыгэшымрэ къате-
пщIыкIыжарат «инджылыз-адыгэш къуэпс», 
е, урысыбзэкIэ жыпIэмэ, «породная группа» 
хъуар. Адыгэш лъэпкъыр епщыкIуханэ лIэ-
щIыгъуэ лъандэрэ щыIэт, иджы абы и къуэпс 
инджылыз-адыгэшыр къызэрызэфIэувам 
щы  хьэт техъуэ IэщIагъэлIхэм IэIэткIэ унафэ 
къащтэу, тхылъхэми иратхэу, 1968 гъэм утыку 
кърахьэу арат. Арати, зэманыр къосри, си 
 кафедрэм и унафэщI Красников Андрей 
 сригъусэу докIуэ зэхуэсым. Андрей Сергеевич 
и кандидат, доктор диссертацэхэри зытеу-       
хуар адыгэшрат, езыри илъэс къэс Налшык 
 къакIуэрт. И диссертацитIми зы псалъэ ит-
къым «къэрэшеиш» жиIэу. Адыгэшым теу-
хуауэ куэд дыдэ щищIэкIэ, щыпрофессоркIэ, 
Красниковыр къыщагъэпсэлъэнтэкъэ зэ-
хуэсым? Къопсалъэ. Сэ сыаспирант къудейт, 
утыку срагъэхьэну сигу къэкIыххакъым. 
АрщхьэкIэ Къэбэрдей-Балъкъэрым никIыну 
сызыщыгугъа лIыкIуэхэр министерствэми об-
комми нагъэкIуакъым, адыгэу щIэсыр си за-
къуэт. Къэрэшейуэ цIыхуитху нэкIуат, мэкъу-
мэшымкIэ министрыр я пашэу, Къэрэшей шы 
заводым и унафэщIыр я гъусэжу. Абыхэм 
къэпсэлъэн щIадзэри, дэтхэнэ зыми «инджы-
лыз-адыгэш къуэпс» щызэхэвублэкIэ, дэри 
«инджылыз-къэрэшеиш къуэпс» дывгъэщI 
жаIэ. «Къэрэшей шы лъэпкъ» жаIэну ягу къэ-
кIыххэртэкъым а зэманым, къезэгъыртэкъы-
ми. Сытми, къэтэджхэурэ тхури апхуэдэ щIы-
кIэу лъэIуахэщ. Абдежым «аспирант щIалэм 
зыгуэр къыджиIэфыну пIэрэ а Iуэхум теу-
хуауэ» жаIэри псалъэ къызат. 

Сэ сыкъэтэджри жысIащ «инджылыз-
адыгэш къуэпсыр» хабзэм къигъэув мардэ-
хэм зэрыхуэкIуэр. Сыту жыпIэмэ, ар къызыте-
пщIыкI шы лъэпкъитIри къуэпсыщIэ къызы-
хэкIын бжыгъэм нэсу Къэбэрдей-Балъкъэ-
рым щыдиIэщ: Малкэ шы заводым адыгэш 
лъэпкъыр щызэрахуэ, Май районым дэт 
 Къэ бэрдей шы заводым инджылыз уанэш 
лъы  къабзэ щызэрахуэ. А тIум нэмыщI иджы-
ри шы щагъэхъуу фермэ 12 колхозхэмрэ сов- 
х озхэмрэ щыдиIэщ. Абыхэм щызэрахуэ шы 
бжыгъэм Iэмал къыует инджылыз-адыгэш 
 къуэпсым и Iуэхур къэпIэтыну. Къэрэшей-
Шэрджэсым и лIыкIуэхэр зыщIэлъэIум и гугъу 
пщIымэ, абы утепсэлъыхьыну игъуэ къэмы-
сауэ къызолъытэ, сыт щхьэкIэ жыпIэмэ, ин-
джылыз-къэрэшеиш зыфIэпщын зы шы за-
къуи щыIэкъым. ЩIыщымыIэр, «къэрэшей 
шы лъэпкъ» щыIэкъыми аращ. Дауэ ин-
джылыз-къэрэшей къуэпсым и Iуэху къызэ ры-
пIэтынур, ар къызыхэкIыпхъэ шы лъэпкъхэр 
щагъэхъу хъупIэ щымыIэу? Къэрэшей-Шэр-
джэсми щыIэщ «Къэрэшей ЦIыкIу шы заво-
ди», фермэхэри, ауэ абыхэм щагъэхъур 
адыгэшщ.

 Мэкъумэш IуэхухэмкIэ министерствэм шы 
гъэхъунымрэ шы заводхэмрэ я IуэхущIапIэ нэ-
хъыщхьэм и унафэщIрат зэхуэсыр езы-
гъэкIуэкIри,   жиIащ: «Аспирант щIалэр за-
хуэщ, уеблэмэ абы и псалъэр профессорхэм 
жаIам нэхърэ нэхъ щхьэпэщ, сэри   сриакъы-
лэгъущ. Сэ къыхызолъхьэ инджылыз-ады-
гэшыр къабыл тщIыну, инджылыз-къэрэше-
ишым ды тепсэлъыхьыныр зэкIэ пасэу къэт-
лъытэну. Хэт абыкIэ арэзы?» Псоми Iэ яIэтащ. 
Абы ипкъ иткIэ, 1968 гъэм щегъэ жьауэ адыгэш 
лъэпкъым и къуэпс инджылыз-къэбэрдеи-
шыр утыку итщ икIи щыIэщ».

«Хьэрыпышым нэхърэ нэхъ дахэу, ин-
джылызым нэхърэ нэхъыфIу, адыгэшым нэ-
хърэ нэхъ бэшэчу щытын хуейщ шэшэнышыр», 
- яжриIауэ щытащ Кадыров Рамзан я 
лъэпкъыцIэр къызытещ шы лъэпкъым 
елэжьхэм. КъуэпсыщIэр къыщыхагъэхъукIым 
адыгэшыр къызэрагъэщхьэпар зэрэ-тIэурэ 
хъыбархэм къыхэIукIащ. Ауэ арэзы укъэ зы-
щIын псалъэ а Iуэхум теухуауэ иджыри зэхэт-
хакъым. 

«Хадза» - Танзанием
щыщ лъэпкъ

 мэзхэр яхъумэу, - жеIэ Петрэ. - НэгъуэщIу 
жыпIэмэ, хадза лъэпкъым и щэнхаб-
зэмрэ мэзымрэ я зэхуаку дэлъ зэпыщIэ-
ныгъэхэр ямыгъэкIуэдыну». 

2019 гъэм хадзахэм я мэзхэр зэра-
хъумэм папщIэ, ООН-м и саугъэт ира-
тащ. «Экватор» тыгъэр хуагъэфащэ хаб-
зэщ щIыналъэр щIыуэпсым и зэран 
 къе мыкIыу хъума зэрыхъунум теухуауэ 
хэ кIыпIэ къэзыгъуэтыф лъэпкъ щхьэ-
хуэхэмрэ абыхэм я къудамэхэмрэ. 

Адыгэхэм ятеухуауэ пасэрей зыплъы-
хьа кIуэхэм я жыIэгъуэхэр щы-
зэIытпщIыкI кIэ, сыт щыгъуи ди гуапэу 
дыкъоджэ «мыбыхэм я деж ныбэизы-
гъэм къишэ  узхэр щызекIуэркъым» 
зэрыжаIэм. Ди жагъуэ зэрыхъущи, ду-
нейр зытекIуэ дэж «цивилизацэр» ди де-
жи къэсащи, а псалъэхэр иджырейхэм 
ттеухуакъым. 

Хадза лъэпкъым щыщхэр илъэс куэд-
кIэ зэрыпсэур щхьэусыгъуэ ящIри, я 
 псэу кIэм щIэныгъэлIхэр кIэлъагъэп-
лъащ. КъызэрыщIэкIымкIэ, мыбыхэм 
пшэру яхэтыр мащIэ дыдэщ. Дохуты-
рыбзэкIэ жыпIэмэ: «Я Iэпкълъэпкъым 
триглицеридхэм зыщIаIэжьэркъым». 

ЗэрыжытIауэ, хадзахэр щакIуэ лъэп къ щ. 
Iэщэу къагъэщхьэпэр езыхэм ящIыж ша-
бзэщ. Зырызурэ е цIыху 15 зэрыгъэхъуу-
рэ мэщакIуэ. Шабзэпэхэр мывэм е гъу-
щIэм къыхащIыкI. Апхуэдэ щIыкIэкIэ 
абыхэм къаукI хывхэмрэ мэз бжэнхэм- 
рэ. ГъэщIэгъуэнщ цIыхухъухэм хуэдэ ды-
дэу цIыхубзхэри зэрыщакIуэр. Къинэ-
мыщIауэ, мэзым къыщыкI къэкIыгъэхэр, 
бзухэм, шубакъхэм я джэдыкIэхэр яшх.           
Я ерыскъым щыщу процент 80-р мэзым 
къыщащыпа шхыныгъуэхэщ. 

Гу лъытапхъэщ хадзахэм я псэупIэхэ-
ми. Гъэм и Iыхьэшхуэ абыхэм щагъакIуэ 
къудамэхэм къыхащIыкIа пщыIэхэм. 
Уэшхрилэ хъуа нэужь, къурш зэхуакухэм 
зыщагъэпщкIу. И пIэ ит унэ яIэххэкъым. 
Iэпхъуэ зэпыту мэпсэури, тхьэмахуитI 
къэс зэ я псэупIэр яхъуэж. Щыгъущэм 
деж, цIыхуи 100-200 хуэдизу зэрыIыгъыу. 
Уэшх къыщешхкIэ, лIакъуэ-лIакъуэкIэ 
 загуэшауэ. 

Банэ къахэуэнкIэ мышынэмэ, хадзахэм 
нэхъыбэу къызэракIухьыр лъапцIэущ. 
Щыгъын нэхърэ теубгъуэнкIэ узэджэну 
нэхъ зыхуэфащэ я фэилъхьэгъуэхэр            
фэм къыхэщIыкIащ. 

ЦIыхубэ зэхэтыкIэм и гугъу пщIымэ, мы 
лъэпкъыр мылъку зэхуэмыдэныгъэ 
 мащIэ дыдэ фIэкIа здэщымыIэхэм хаб-
жэ. 

Премьер-министрхэм я махуэ мыгъуэ

«Махуэкум»  и  къыдэкIыгъуэр 
зыгъэхьэзырар 

ЧЭРИМ Марианнэщ.

лагъым дзыкIэ зрегъасэ. 
Сунак Риши Джонсон и теты-

гъуэм мылъку IуэхухэмкIэ мини-
стру щылэжьащ. Нэхъ мыхьэ-
нэшхуэ зиIэ къулыкъуищым язт 
абы и IэнатIэри, ар IукIа иужь, ад-
рей депутатхэми заIэжьакъым. И 
хьэрхуэрэгъухэм куэдкIэ япэ иту 
ежьа Сунак иужьрей зэпеуэм           
137-м Iэ хуаIэтащ, хамэ къэрал 
IуэхухэмкIэ министр Трасс Лиз - 
117-рэт къыIэрыхьар. ИтIани, ин-
дус щIалэм куэд ирагъэкIужа-
къым. Нобэрей IуэхукIэ Трасс Лиз 
щхьэкIэ процент 62-м Iэ яIэт, Су-
нак Риши къыхуэнар процент 38-
рэщ. 

Дэтхэнэ цIыхуми къэралым и 
да мыгъэу къелъытэ махуэ къэс 

зыIуплъэн хуей лIыщхьэр (е цIы-
хубзыщхьэр). Шэчышхуэ хэлъ-
тэкъым инджылызхэм я «къэ -         
рал теплъэу» индус щIалэ къамы-
лыфэр къызэрыхамыхынур. Ауэ 
Трасс Лиз щIыпхагъэкIми му-         
рад щэху дэщIыгъущ. Джонсон 
Борис ар зэрымылэжьэфынур 
ищIэу хригъэхыу, илъэс дэкIмэ, 
езыр яфIытеувэжыну зигъэ-
хьэзыру хуагъэфащэ. Хамэ къэ-
рал IуэхухэмкIэ министрым и 
псэлъэкIэ къудейр ягу нэсыр-
къым инджылызхэм. Абы щхьэ-
кIэ къэмынэу, хэхыпщIэхэр (налог-
хэр) згъэмэщIэнущ, Тэтчер Мар-
гарет и зэманым зэрыщытам 
хуэдэу шэIумылыр (морожнэр) 
ахъшэ жьгъейкIэ къэпщэхуфу 

сщIыжынущ зэрыжиIэр ныпым 
паIуауэ, Трасс кIуэцIраш. Сунак 
Риши хэхыпщIэхэр игъэмэщIэну 
зыри къигъэгугъэркъым. Нэ-
гъуэщIу мыхъуну жеIэ. Ауэ 
 щы хъукIэ, инджылыз пащтыхь 
гуа щэм нэхърэ нэхъ къулейуэ 
 къалъытэ и щхьэгъусэр къэра-
лым щымыпсэу хуэдэу дэфтэ-
рым итщи, налог итыркъым. Езы-
ми бзаджафэ ираплъ.

Ди дежкIэ мыхьэнэ зиIэр Ин-
джылызыр Урысейм къызэры-
хущытращи, а Iуэхум зихъуэжыну 
гугъэ щыIэкъым. 

Джонсон и ужьым иту текIащ 
Эстонием и премьер-министр 
Каллас Кая. Тхьэмахуэ кIуам а 
 IэнатIэ дыдэр ибгынащ Италием    

и премьер-министр Драги Марио. 
Нэхъ пасэу ардыдэр къигъэ-             
хъуащ Болгарием и премьер-ми-
нистр Петков Кирилл. 

«КъухьэпIэм и зекIуэкIэр зи 
шэрхъиплIри пщэха машинэм 
ещхьщ, - жеIэ а Iуэхум теухуауэ 
Венгрием и премьер-министр 
 Орбан Виктор. - Европэр полити-
кэми экономикэми я лъэны къуэкIэ 
гузэвэгъуэм хэтщ. Теты гъуэу плIы 
тфIэкIуэдакIэщ: Инджылызым, 
Эстонием, Болга рием, Италием 
ейхэр. ЦIыхухэр уасэхэр зэры-
дэуейм гугъу иригъэхьынущ». 

Хэт топ нэхъыбэ
Псыкуэдым

худимыгъэкIрэ?!
Къэбэрдей-Балъкъэрым футболымкIэ и чемпионатым 

тхьэмахуэ кIуам щызэхэтащ епщыкIузанэ джэгу гъуэм и 
 ныкъуэмрэ епщыкIущанэмрэ. Абыхэм яужькIэ зэхьэзэ-
хуэм бжьыпэр щиубыдыжащ Бахъсэн и «Автозапчасть»-м.

ТОПДЖЭГУМ дихьэххэр, дауи, щIохъуэпс зэхьэзэхуэр и 
кIыхьагъкIэ удэзыхьэхыу щытыну. АрщхьэкIэ куэдрэ къохъу  
зыгуэрым и тепщэныгъэр апхуэдизу зэрыиным къыхэкIыу 
 зэпеуэм кърикIуэнур пасэ дыдэу щызэхэкI. Тхьэмахуэ ипэ-       
кIэ, иджыри къэс зыми къыхимыгъэщIэфа Псынэдахэ и 
«Родник»-р, псоми нэрылъагъуу ефIэкI «Автозапчасть»-м 
къыщыпимыкIуэтым, дэри къытщыхъуат бахъсэндэсхэм 
 яхуэ  фэщэн хьэрхуэрэгъу мы гъэм яIэну. АрщхьэкIэ къы-
кIэлъыкIуэ джэгугъуэм Дзэлыкъуэ щIыналъэм икIахэм мы-
гъэрей зэхьэзэхуэм ипкъ иткIэ Алътуд япэу щыфIахьри, гу-
гъэхэр къызэтещэщэжыным нэсащ. Пэжщ, зэпеуэр иухы-      
ным иджыри куэд дыдэ иIэжщ икIи сытри къэхъуфынущ, ауэ 
нобэкIэ «Автозапчасть»-р и хьэрхуэрэгъу нэхъыщхьэхэм оч-
коитху-хыкIэ зэращхьэщыкIар къэплъытэмэ, зыкъом гурыIуэ-
гъуэ мэхъу.

ГухэщIщ турнир таблицэм и кIэух увыпIэм уIуплъэну. Абы 
къыщыхута «Псыкуэд-Марвил»-м топ нэхъыбэ худэгъэкIы-
нымкIэ зэпеуэ хуэдэщ зэхьэзэхуэм хэтхэр. ЯпэщIыкIэ «Род-
ник»-м пщыкIущрэ и гъуэр къыхигъэщIащ, къыкIэлъыкIуэу 
бгъуэнейрэ и жагъуэ къищIащ «Искра»-м. Мис иджы аргуэру, 
бэрэжьейм зэхэта епщыкIузанэ джэгугъуэм хыхьэу, Джыла-
хъстэнейм куэдым фIыуэ ямылъагъу бжыгъэр къыщыхура-
гъэлъащ. Хьэлэмэтращи, псыкуэддэсхэм я гур апхуэдиз то-
пым ирихакъым икIи зырызэ дэтхэнэми жэуап иратыжащ.

Тхьэмахуэ блэкIар хуэфIакъым «ЛогоВАЗ»-ми. Ар Бахъсэни 
Налшыки къыщыхагъэщIащ. ТIэунейрэ фIахьащ Шэджэм и 
«Шэрджэсми». 

АдэкIэ щыгъуазэ фыхуэтщIынщ Къэбэрдей-Балъкъэрым 
футболымкIэ и чемпионатым и гуп нэхъыщхьэм и зи чэзу зэ-
IущIэхэм къарикIуа бжыгъэхэм: епщыкIузанэ джэгугъуэ - «Ав-
тозапчасть» (Бахъсэн) - «ЛогоВАЗ» (Бабугент) - 4:2, «Спартак-
Д» (Налшык) - «Шэджэм-2» (Шэджэм ЕтIуанэ) - 2:2, «Тэрч» 
(Тэрч) - «Псыкуэд-Марвил» (Псыкуэд) - 13:1, «Шэрджэс» 
(Шэджэм) - «Искра» (Алътуд) - 1:3; епщыкIущанэ джэгугъуэ - 
«Псыгуэнсу» (Псыгуэнсу) - «Кэнжэ» (Кэнжэ) - 6:1, «Автозап-
часть» - «Къэбэрдей» (Налшык) - 2:0, «Спартак-Д» - «Лого-
ВАЗ» - 4:0, «Шэджэм-2» - «Ислъэмей» (Ислъэмей) - 4:1, 
«Урыху» (Урыху) - «Малка» (Малкэ) - 2:3, «Искра» - «Родник» 
(Псынэдахэ) - 1:0, «Тэрч» - «Шэрджэс» - 5:0. 

Гъуащхьауэхэм я зэпеуэми бжьыпэр щызыIыгъыр бахъ-
сэндэсхэрщ. «Автозапчасть»-м и пашэхэу Апажэ Чэримрэ 
«Спартак-Налшыкым» къыхэкIыжу абы иджыблагъэ гъусэ 
къыхуэхъуа Бэчбо Муратрэ зэхэту дагъэкIа топ бжыгъэм хуэ-
диз зрагъэхъулIэфакъым Къэбэрдей-Балъкъэрым футбо-
лымкIэ и гуп нэхъыщхьэм хэт командэхэм я нэхъыбэм.

КъыкIэлъыкIуэ джэгугъуэр дызыхуэкIуэ щэбэтымрэ тхьэ-
махуэмрэ зэхэтынущ. А махуэхэм зэIущIэнущ: бадзэуэгъуэм и 
30-м - «Кэнжэ» - «Псыкуэд-Марвил», «Шэрджэс» - «Ис-
лъэмей», «ЛогоВАЗ» - «Тэрч», «Малка» - «Автозапчасть»; 
 бадзэуэгъуэм и 31-м - «Родник» - «Спартак-Д», «Искра» - 
«Къэбэрдей», «Малка» «Псыгуэнсу» - «Урыху» командхэр.

ХЬЭТАУ  Ислъам. 

 
Къэбэрдей-Балъкъэрым футболымкIэ и 

чемпионатым и гуп нэхъыщхьэм зэхьэзэхуэр 
зэрыщекIуэкIыр 

Командэхэр

1. «Автозапчасть»
2. «Родник»
3. «Тэрч»
4. «Искра»
5. «Спартак-Д»
6. «Малка»
7. «ЛогоВАЗ»
8. «Шэджэм-2»
9. «Ислъэмей»
10. «Урыху»
11. «Псыгуэнсу»
12. «Къэбэрдей»
13. «Шэрджэс»
14. «Кэнжэ»
15. «Псыкуэд-Марвил»

Зэпеуэ

Къэбэрдей-Балъкъэр 
Рес публикэм щыIэ МВД-м 
къелъыхъуэ Мамбэт Аль-
берт Мухьэмэд и къуэр, 
1979 гъэм къалъхуар, 
 КъБР-м и Шэджэм рай-
оным щыпсэур, ст. 105-м и 
2 Iыхьэм и пункт «а»-мрэ 
(цIыхуитI е нэхъыбэ зэри-
укIам) ст. 222-м и 1 Iы-
хьэмрэ (хабзэм къемызэ-
гъыу Iэщэ зэрызыIэригъэ-
хьамрэ зэ ры зэрихьэмрэ) 
япкъ иткIэ щIэпхъаджа-
гъэхэр илэ жьауэ гурыщ-
хъуэ зыхуа щIыр.

Уголовнэ Iуэхум къы-
зэрыщыгъэлъэгъуамкIэ, 
2022 гъэм бадзэуэгъуэм и 
18-м шэч зыхуащIыр, 
 къулыкъу щрахьэкI пэшым 
щIэту, фочкIэ еуащ КьБР-м 
и МТСЗ-м и «РПНИ» ГКУ-м и директорымрэ а IуэхущIапIэм зы-
хъумэжыныгъэмкIэ и унафэщIымрэ. Къатехуа уIэгъэхэм ахэр 
щIэпхъаджагъэ щызэрахьа щIыпIэм щилIыкIащ. 

Гурыщхъуэ зыхуащIым и теплъэр: сантиметри 170-189-рэ и 
лъагагъщ, курыту зэIэщIэлъщ. 

Щыгъащ: щIыху-фIыцIафэ зиIэ камуфлированнэ щыгъын, 
берц вакъэ, кокардэ зытет камуфлированнэ пыIэ, медицинэ 
накIуIупхъуэ фIыцIэ Iулъащ, къэп теплъэ зиIэ рюкзак иIыгъащ.

ПщIэ зыхуэтщI цIыхухэ!
Мамбэт А. М. здэщыIэр къозыгъэщIэфыну хъыбар гуэр 

зыщIэхэм дыныволъэIу фыпсэлъэну мы телефон номерхэм-
кIэ: 8(8662) 40-49-10, 8-963-167-81-41, 02 (102) е полицэм и къу-
дамэ нэхъ фпэгъунэгъум зыхуэвгъэзэну.

Къэбэрдей-Балъкъэр Республикэм 
щыIэ МВД-м и пресс-IуэхущIапIэ. 

Шэч зыхуащIыр 
къалъыхъуэ!

КъБР-м и Iэтащхьэм и Ад ми ни ст рацэм жэщми ма-
хуэми щолажьэ корруп цэм пэщIэты ным теу хуауэ 
пIэщIэ гъуэкIэ цIыху хэр здэ псалъэ  хъуну телефонхэр:

8(8662) 40-89-70, 40-34-32.

Гу зылъытапхъэ



Мамкъутей

107 986

